
24 Februarie 2013 
 
OGGENDDIENS: student Danie Potgieter 

  
Skriflesing:  1 Petrus 1: 3-12 
Teks: 1 Petrus 1: 6-9 
Tema: Die suiwering van ons geloof in tye 
van beproewing lei tot lof en eer vir die 
Here. 
 

Ontmoetingsdiens 
Intreelied Sb 2 - 2: 1;  Votum;  Seën; 
Loflied  Ps 19 -1: 1, 4, 5; 
Geloofsbelydenis;  
  
Verootmoedigingsdiens 
Wet: Eksodus 20 ; Antwoord op die wet - 
Sing  Ps 25 - 1: 2, 4 ; Gebed. 
 

Woorddiens 
Skriflesing; Sing Sb  1 - 1:1, 2; 
Woordbediening;  
  
Antwoorddiens 
Gebed; Liefdegawes; Sing  Sb 18 - 6: 1, 3, 
5; Seën; Amenlied Sb  13-3 
  
 
18:00 GESAMENTLIKE JEUGAAND EN 

AANDDIENS: BY DIE BULT 
 

Let asb op die tye en plekke:  
Laerskooljeug 17:45 by die kerksaal.100 
meter suid van die kerkgebou. 
Hoërskooljeug 17:45 by Sinodesaal. 100 
meter noord van die kerkgebou. 
18:00 Erediens in die Bult se 
kerkgebou.(by die Teologiese Skool) Ds 
Koos Mouton en Mooirivier is aan diens. 

Na die erediens verversings by die 
kerksaal.  
 
Laerskooljeug 
Ons laerskooljeug kom om 17:45 by die 
Bult se kerksaal bymekaar om voort te 
werk aan hulle tema: Soldaat vir Christus.  
 

Hoërskool - Graad 7 - 12 hou vanaand 
‘n spesiale JEUG-SINODE.  
Hulle kom om 17:45 by die Sinodesaal 
bymekaar vir „n bederfete en ‟n spesiale 
Jeug-Sinode. Ons nooi jou uit om jou sê te 
kom sê, jou bek te kom rek,‟n eier te kom 
lê of sommer net te hoor wat die ander sê. 
Kom vertel ons hoe jy nader aan die Here 
wil groei en wat ons as gemeente kan 
doen om jou daarmee te help. Die beste 
van alles is dat jy dit kan doen sonder dat 
die dominees of ouers oor jou skouer loer 
(dit is AWESOME!). So kom praat saam 
en geniet „n aand van uitpraat en ooppraat 
by die Jeug-Sinode. JOU STEM IS 
BELANGRIK - ons wil jou hoor! 

ONS WIL ONS OUERS ERNSTIG 
VERSOEK OM DIE KINDERS TE BRING.  
Dankie aan ons ouers wat gehelp het met 

die voorbereidings en kos vir die 
Jeugsinode se ete. 

 
MEELEWING 

● Josephine de Lange (wyk 15 - 082 786  
   4380) nog in die hospitaal, maar dit   
   gaan al  beter. 
● Elmarie Pretorius (wyk 5 - 082 551 

1855) het „n skoueroperasie in 

Bloemfontein ondergaan.  Die operasie 

het goed afgeloop.  Sy sê ook dankie vir 

almal se ondersteuning en gebede. 

● Dit gaan nie goed met tannie Griet du 

Preez (wyk 1 – 083 464 6553) nie. Sy 

het „n probleem met bloedvlakke 

ondervind en moes „n plasma-

aanvulling ontvang waarop sy allergies 

gereageer het. Sy het ook „n 

blaasinfeksie ontwikkel en bly duislig. 

Sy is ontslaan en sterk aan by haar 

dogter.  

● Salome Jonker (wyk 30 – 072 799 

1797) het „n kankergewas uit haar gesig 

laat verwyder en moet op 5 Maart „n 

opvolgoperasie ondergaan. 

● Elsa Brand (wyk 15 - 078 325 0249) 

was Donderdag in Johannesburg vir `n 

ondersoek ivm `n nek- en skouer 

probleem. 

● „n Oud-lidmaat, tannie Kitty v Vuuren is 

die afgelope week oorlede. Sy was „n 

tante van die Willemse lidmate in ons 

gemeente. Ons vra voorbidding vir haar 

man, oom Fanie wat baie swak is. 

● Oom Bert en tannie Gep Floor (wyk 15 

– 018 297 4360)  se skoondogter, 

Anette is met kanker gediagnoseer. 

● Ria Robberts (wyk 33 – 082 444 7544) 

se dogter is baie ernstig siek.  Ons vra 

voorbidding vir haar asb. 

● Nico du Plessis (wyk 26 – 082 574 

6077) het die week „n lens oorplanting 

gehad. Alles het goed afgeloop. 

Volgende week gaan hy vir die ander 

oog se lens oorplanting 

● Ds. Nic Laubscher (wyk 3 – 018 293 

1230) het ook oogoperasies aan beide 

oë ondergaan en sterk mooi aan. 

Ons bid dat die Here spoedig beterskap 
en herstel sal gee. 

ONS DINK OOK AAN DIE VOLGENDE 
LIDMATE WAT SUKKEL MET SIEKTE 

OF SWAK GESONDHEID 
Br Hennie vd Berg, Sr Sannie Reyneke, 
Sr Filina Coetsee, Sr Hettie Viljoen, Sr 
Marianne Kruger, Sr Bettie Ras, Sr Janet 
vd Walt, Sr Tokkie Theunissen en Sr Nella 
Swanepoel. 
  

BAIE GELUK 

 Oom Bert en tannie Gep se kleindogter, 

Lena trou op die 9de Maart - ds Bert neem 

self die huweliksbevestiging waar. 

Oom Bert doop sy 2de agter-kleinkind    
op Sondag, 10 Maart. 

 Dawie en Alta v Zyl het „n kleinseun ryker 

geword. 

 
ONS VERWELKOM VIR: 

● Lisel van Wyk wat met attestaat 

oorkom vanaf Pretoria Brooklyn, sy 

woon in Jasmynstr 55, Eenheid 2, wyk 

10.  

 
ONDERSTEUNING VIR SIEKES 

Vir ondersteuning of besoeke deur die 
hospitaalbesoeke-diensgroep, skakel 
vir: 
Anna Smith                 082 765 9813 
Hantie Grobler               082 675 3893 / 

       018 290 6013 
Marian de Kock         082 950 
4358 
Marique Reichel        082 657 
4508 
Annatjie Grobler        073 258 7833/ 
                                  018 290 9974 
of e-pos siekes@oosdoppers.co.za 
  

 AFKONDIGINGS 
Die volgende aktiwiteite vind DV 
hierdie week plaas: 
Vandag 
09:30 Gebedsgroep in Elim 
10:00 Oggenddiens 
       Kleuterbediening 

       Tee en koffie in die Skuur 
       Katkisasie 
17:45 Gesamentlike Jeugaand by Die Bult 
18:00 Gesamentlike Aanddiens by Die   
          Bult 
 

Maandag 
17:15 Katkisasie (Gr. 9) 
18:00 Gholfdagkomitee evaluering 
19:00 Gebed- en Ondersteuningsgroep 
 

Dinsdag 
06:00 Manne Ondersteuningsgroep 
18:30 Ouderlinge gebedsgroep 
 

Woensdag 
09:30 Geen Bybelstudie 
16:30 Geen Katkisasie (Gr. 10) 
17:15 Geen Katksiasie (Gr. 11) 
17:15 Geen Katkisasie (Gr . 8 Elim) 
17:30 Bybelskool: Geref. Kerk  
       Potchefstroom se kerksaal: ds R Bain 
17:45 Teologiese studente Bybelstudie 
19:00 Geen Bybelstudie 
19:00 Beginpunt 
 

Donderdag 
Geen wyksbyeenkomste 
18:30 Ouderlinge blokverg. Wyk 1 - 17 
18:30 Ouderlinge blokverg. Wyk 18 - 34  
          (vleissaal) 
18:30 Wêreldbiddag vir vroue AGS   
           Miederpark 
 

WOENSDAG EN DONDERDAG: 
PREDIKANTE UITSTEDIG 

Beide predikante woon Woensdag en 
Donderdag „n kusus in prediking in 
Pretoria by. Die blokvergaderings van 
Donderdagaand gaan egter voort. 

 
VERJAARSDAE 

Baie geluk aan almal wat DV diè week 
verjaar! 

Sondag, 24 Februarie 
Sr Desiree Muller       082 528 0538 
Br Simon Korb       076 068 8389 
Sr Annatjie Grobler      073 258 7833 

Br Chris Venter       083 415 1240 
Br Wessel Wessels      082 922 1341 
Br Herman Stavast      082 410 5006 
 

Maandag, 25 Februarie 
Sr Annamarie Kruger      082 799 2509 
Sr Jonèl Schouwstra      072 623 5923 
Br Heinrich de Kock      072 337 4416 
Sr Ansa Coetsee       083 249 0817 
 

Dinsdag, 26 Februarie 
Br Dries Olivier       083 282 9712 
 

Woensdag, 27 Februarie 
Br Dirk Venter       082 953 3155 
Sr Esmè Bester       072 576 5137 
 

Donderdag, 28 Februarie 
Br Lou Venter       082 566 5879 
Jbr Jandrè Coetsee      079 822 8610 
Jsr Sandrie Olivier       079 676 2565 
 

Vrydag, 1 Maart 
Br Flip Mostert       082 479 5233 
Jbr Jan Riekert       078 445 4044 
Br Hofmeyr de Vos      082 551 2793 
 

Saterdag, 2 Maart 
Jsr Douwlenè vd Walt      018 290 5198 
 

  
 ANDER AFKONDIGINGS 

• Liefdegawe vanoggend vir   
  Barmhartigheid.  
Die Diakonie ervaar ‘n tendens van 
toenemende behoefte by lidmate om 
finansiële ondersteuning. Kom ons wat 
genoeg van die Here ontvang, gee ruim 
met vrywillige harte om die Diakonie in 
staat te stel om die groeiende 
behoeftes te kan ontmoet.  
•  Gawe by die deure vanoggend vir   
   Teologiese studentekas. 
•  Gawe volgende Sondag vir Bedienings- 
    Hulp.   
•  Vrywillige bydrae vir voertuigsekuriteit    
   kan  in  die bussies by deure gesit  
   word. 
•  Diensbeurte: Wyk  15 en 16. 

VERDELING VAN PASTORALE WERK 
TUSSEN 2 PREDIKANTE 

Ds. Karel bedien lidmate in wyke 1 – 17 
en ds Piet bedien lidmate in wyke 18 – 34. 
Albei predikante doen dus nie 
siekebesoeke, huisbesoeke of ander 
pastorale werk by alle lidmate nie, maar 
net by die lidmate in hulle onderskeie 
blokke. Met hospitaalbesoeke wat om die 
beurt deur die predikante gedoen word, 
sal alle lidmate natuurlik besoek word.  
Maak asb seker dat die predikant wat 
vir u verantwoordelik is, kennis dra van  
u siekte, hospitalisering, ens.  
 

BEDIENINGSTRATEGIE 2013 
Op die kerkraadsvergadering van 17 
Februarie is `n aantal beginsels vir die 
gemeente se bedieningstrategie vir 2013 
en verder goed gekeur.  Oor die volgende 
paar weke gaan ons elke week `n 
spesifieke bedieningsbeginsel in die 
Dienelkander aan die gemeente 
kommunikeer.  Saam met hierdie beginsel 
gaan ons ook `n gedeelte uit die Skrif gee 
waaruit hierdie bedieningsbeginsel afgelei 
is, asook `n aantal Skrifbeginsels wat in 
hierdie gedeelte duidelik word.  Ons wil 
egter elke lidmaat se insette hê oor hoe 
ons hierdie beginsel prakties kan toepas 
in die gemeente.  Stuur dus asseblief julle 
voorstelle deur na die kerkkantoor of aan 
een van die twee predikante.  Die 
ouderlinge sal ook tydens huisbesoek 
aandag gee aan die bedieningstrategie 
wat ons vir 2013 en verder gaan volg. 

 
BEDIENINGSTRATEGIE 2013 - 

BEDIENINGSBEGINSEL 1 
Dat Potchefstroom-Oos `n Woordgedrewe en 

`n Christus gesentreerde gemeente sal 
wees. 

Teksgedeelte: Efesiërs 1:7-23 
Skrifbeginsels: 

● Die Woord moet sentraal staan in 

die gemeentelike bediening. 

● Deur die Woord werk die Gees en 

gee ons wysheid. 

● Mense moet begelei word om ook 

die Woord te gehoorsaam. 

● Elke lidmaat moet Christus ken en 

`n persoonlike verhouding met Hom 

beleef. 

 
 

NUUS OOR ONS BEDIENING NA BUITE 
EN ‘N VERSOEK OM HULP  

Huisgodsdiens en Sondae Eredienste by 
Amelia Nasorgsentrum (ANS) 

 
Huisgodsdiens by ANS (Woensdae vanaf 
18:00) het vanjaar weer volstoom op gang 
gekom. 'n Voltal vrywilligers, een vir elk 
van die agt huise bedien die inwoners met 
groot toewyding. Potch-Oos Doppers wat 
betrokke is, is o.a. Willem en Christa 
Pienaar, Salomé Jonker, Peet en Esta du 
Plooy en Pierre en Em Volschenk. Daar is 
tans een huisie vakant. Belangstellendes 
kan gerus met Pierre skakel by 018 
290-5800. Dit beteken dat jy die voorreg 
het om elke Woensdagaand hierdie 
mense met ‘n aandgodsdiensoefening 
te kan bedien. ‘n Paar vriende 
(kleingroep/Bybelstudiegroep) kan ook 
saamstaan en mekaar om die beurt 
aflos. 
 

Die Oos-Doppers is verder ook vir een 
Sondag in die maand verantwoordelik om 
'n kort erediens vir die ANS inwoners te 
lei. Dit vind om 08:45 plaas in die saal op 
die Amelia terrein en duur gewoonlik so 
20 – 30 minute. 'n Inwoner van ANS doen 
op klavier die sangbegeleiding. Kollektes 
wat tydens die erediens opgeneem word, 
word aan die gemeente geskenk wat die 
diens lei. Brs. Chris Venter, Harm Moraal 
en Pierre Volschenk wissel mekaar af. 
Wat „n belewenis om hierdie spesiale 
mense so te kan bedien! As jy hiermee wil 
help is jy ook baie welkom! 

WYKSBYEENKOMSTE 
Eerskomende Donderdag, 28 Februarie, 
is daar nie `n wyksbyeenkoms nie, 
aangesien dit dan die ouderlinge se 
Blokvergaderings is.  Sien die 
onderstaande beriggie oor die 
wyksbyeenkomste van wyke 12 en 13 
volgende Donderdag, 7 Maart. 
 
WYKSBYEENKOMS (Wyk 12 & Wyk 13) 
Liewe wykslede, ons byeenkoms vind 
plaas op 7 Maart om 18:30 op die plot van 
Dana en Annari Schutte. Elkeen bring „n 
bord met eetgoedjies wat dien as „n ligte 
aandete. 
  

KENNISGEWINGBORD 

 Kom beleef die wonder van Israel 
19 - 31 Oktober 

● Geref. Kerk, Die Bult - opvoering 

● Vakature: Ontvangsdame Waverley, 

Pretoria 

● Uitreik ete:  Seychelles  

 
DIAKONIE - KOSKAS 

Liewe lidmate - daar word weekliks vir „n 
paar huisgesinne kospakkies gepak, dit 
het tot gevolg dat ons weekliks kos vir die 
koskas nodig het. 
Ons benodig op die oomblik rys, pasta, 
meel, suiker, koffie, tee en geblikte 
vleis/vis. 
Baie dankie vir u ondersteuning! 
 

BAIE DANKIE 
Baie dankie vir almal wat belang gestel 
het tydens Johan se siekte. Dankie aan ds 
Piet en Huib van Hamburg vir hulle 
belangstelling en ondersteuning. Johan 
sterk nou tuis aan maar is nog baie swak. 
Die ondersteuning uit die gemeente word 
opreg waardeer. 
Johan en Charlotte Coetsee 

 
 
 
 

GEMEENTEKAMP 2013 
 

Wanneer? 15 - 17 Maart 2013 
Waar?  Weltevrede Vakansie-Oord 
Tema? Vervolging 
 
 

Baie dankie vir almal wat reeds bespreek 
het - ons moedig u aan om asb so gou as 
moontlik u kampgelde in te betaal. 
 

Daar is nog 6 kampeerplekke beskikbaar, 
R380 vir eerste 2 persone, daarna R140 
p/p, alle kinders is gratis. (Maks. 4 
persone per staanplek) 
 

Saterdagaand word „n bring-en-braai 
gehou. Die komitee sorg vir pap en sous. 
Elkeen bring sy eie vleis en bykosse. 
Elke gesin bring „n pakkie beskuit en 
kleinkoekies asook 1 L melk vir gebruik in 
die saal. Die res van die naweek se etes 
is elke gesin se eie verantwoordelikheid. 
 

Dagbesoekers is ook welkom @R50 
p/persoon. 
Besprekingslyste in die voorportaal van 
die Skuur of skakel die kerkkantoor! 
 

Kampkomitee groete 
  

BYBELSKOOL : Waarmee is die 
Deputate Omkeerstrategie vir die GKSA 

besig? 
Die bybelskool van die Gereformeerde 
Kerk Potchefstroom sal plaasvind op 
onderstaande datums om 17:30 in die 
gemeente se kerksaal.  
27 Feb: Ds Ronald Bain - Oorsig oor die   
              studiewerk en internasionale    
              blootstelling van die Deputate     
              Omkeerstrategie. 
6 Maart:  Ds Ronald Bain - Skriftuurlike   
               begronding van die voor-  
               gestelde Omkeerstrategie en   
               die implikasies  daarvan. 
13 Maart: Ds Piet Venter - Die pad   
               vorentoe. 

NOG NUUS OOR ONS BEDIENING NA 
BUITE 

 

PETRA KOLLEGE: ‘N DANKWOORD 
UIT D’KAR, BOTSWANA 

 

Van ons kant af wil ons net vir julle baie 
dankie sê vir julle moeite en geld om die 
kursus vir ons moontlik te kon maak, en 
dan spesifiek vir Koot wat ons Witrivier toe 
geneem het en daardie selfde middag 
teruggery het Potchefstroom toe. Hy sê vir 
my hy was tienuur die aand weer terug by 
die huis - ongelooflik. Sy ywer vir die 
koninkryk van God en spesifiek die 
kindertjies aan wie die koninkryk behoort 
is vir ons „n groot aansporing. As elke 
lidmaat maar vandag met soveel vuur 
bedeeld was waar sou ons kerk net nie 
gestaan het nie. 
  
Ons het die oggend vieruur hiervandaan 
vertrek Potchefstroom toe. Dit was Vrydag 
die 25ste. Koot het aanvanklik net vir drie 
mense bespreek, vir my, Tumku en Mikie. 
Ek het vir Koot laat weet dat die kerkraad 
my nie alleen sal laat gaan sonder 
kerkraadverteenwoordiging nie. Iemand 
van die kerkraad sal moet saamgaan. Dit 
het Koot ietwat ontkant gevang omdat hy 
toe net vir drie bespreek het. Inderhaas 
moes hy planne maak om „n vierde 
persoon te akkomodeer. Ons het die saak 
bespreek en ooreengekom dat ek vir die 
reis tot in Suid-Afrika sal betaal. So het 
ons toe Vrydagmiddag laat in 
Potchefstroom aangekom en die 
Sondagoggend vroeg vertrek Witrivier toe. 
Oppad Witrivier toe het Koot weer my 
bakkie opgevul en in Witrivier vir my R500 
gegee om terug te kan kom tot in 
Potchefstroom. Dit was die aanvanklike 
reëling omdat daar twee ander van 
Potchefstroom af saamgery het en dus 
saam met my sou kon terugry. Met die 
terugkeer (na twee weke) het Koot my 
tegemoet gekom en die twee in Pretoria 
kom haal, want ek was van plan om die 
naweek by my ma-hulle in Kemptonpark 

te kuier. Daar het hy my weer R2000 
gegee om terug te kan kom Botswana toe. 
 Die twee weke by die Petrakollege was 
wonderlik. Ons was vriendelik ontvang en 
die kos was uit die boonste rakke. Op „n 
stadium het ek en Jim (ouderling) begin 
wonder of dit nie dalk „n voerkraal vir 
mense is nie, want ons kry nie kans om 
honger te word nie. Ons voorgangers was 
wonderlike en liefdevolle mense wat ons 
met die grootste deernis behandel het. 
  
Die tyd daar het ons weer geleer om soos 
„n kind te dink, af te daal na die vlak van „n 
kind. Ons het soos kinders gespeel en 
met kinders gespeel en dit gate uit geniet, 
soos een dit daar gestel het, “as jy kinders 
wil bereik moet jy bereid wees om „n gek 
van jou self te maak.” Dit was aanvanklik 
vreemd om weer te begin speel, want ons 
is mos grootmense en kinders word 
gesien en nie gehoor nie, maar baie gou 
het ons afgedaal tot op die kind se vlak. 
Ons het stories begin vertel en later het dit 
Bybelverhale geword en in die middae 
was die kinders in die dorpies ons 
proefkonyne. Baie gou het ons „n hegte 
band met hulle gevorm. So klein as wat 
hulle is het hulle ons vriende geword. 
 

Die laaste week het ons meer 
gekonsentreer op die eenvoudige lees van 
die Bybel met klem. „n Mens is so geneig 
om te dink dat jou katkisasieklas staan of 
val by die regte katkisasiemateriaal, en „n 
mens kan so maklik die eenvoudige lees 
van die Bybel onderskat. Die Bybel kan 
opwindend gelees word met die regte 
voordrag, en die kinders hang aan jou 
lippe. Volgens hulle ouderdomme word 
gedeeltes uit die Bybel gekies en jy stel 
jou leesplan vir die jaar daarvolgens op. 
Natuurlik moet „n mens die gedeelte aan 
die kinders verduidelik, maar dit moenie 
die plek van lees inneem nie. Al die 
pragtige stories wat ons in die aande oor 
die radio as kinders gehoor het was vir 
ons voorgelees, maar „n mens sou dit 

nooit sê nie. Dit was so voorgelees asof 
die persoon self dit vertel het. Waarom 
kan ons nie ook die Bybel so lewend aan 
ons kinders voorlees nie? Hoe maklik kan 
katkisasiemateriaal net nie die Skrif op die 
agtergrond skuif dat daar net in die derde 
persoon daaroor gepraat word, maar die 
Skrif self nooit aan die woord kom nie. 
  
Piet, ek wil vir julle kerkraad en dan 
spesifiek vir Koot baie, baie dankie sê vir 
dit wat julle vir ons moontlik gemaak het. 
Vir ons is dit nou om met die wysheid van 
die Here te kyk hoe kan ons dit wat ons 
geleer het  kan inploeg in ons omgewing.   

Hartelike groete in Christus,   

Ds. Hendrik du Plessis 
Geref. Kerk. D‟Kar, Botswana 
 

PROJEKTE - Gholfdag 
Baie dankie aan ons Gholfdagkomitee en 
almal wat gehelp het met die reëlings 
rondom die gholfdag. Dankie aan al die 
spelers en gemeentelede wat as borge 
opgetree het of  wat pryse geborg het. Dit 
alles het „n bydrae gelewer om hierdie dag 
suksesvol te laat afloop! 
 

KOMMUNIKASIE VANAF DIE ADMIN 
BURO 

Sustentasie aan behoeftige kerke in 
GKSA: 
Daar het vanjaar 46 gemeentes aansoek 
gedoen vir sustentasie en die totale 
aansoeke beloop R4.5m.  Die totale 
bedrag vir sustentasie vanaf alle kerke 
groei teen gemiddeld 17% per jaar oor die 
laaste 10 jaar.  Die huidige sustentasie 
gaan na kerke met „n totaal van sowat 
5500 lidmate.  Dus R817 per lidmaat vir 
2013.  Die beskikbaarheid van fondse uit 
die Sustentasiefonds is sowat 60% onder 
die bedrag benodig om volledig te kan 
help.  Die 60% sal slegs uitbetaal kan 
word indien R1.6 miljoen addisioneel tot 
verlede jaar se R1.9 m skenkings ontvang 
kan word.  Die admin buro maak nou 

planne om met die aansoekers in gesprek 
te tree sowel as met gemeentes wat oor 
die middele beskik om moontlik te help in 
„n poging om die groot uitdaging aan te 
spreek. 
 
Agterstallige ramings vanaf gemeentes: 
Die GKSA se geldsake sal baie beter lyk 
en die uitdagings van kerk wees kan beter 
aangespreek word as gemeentes die 
ooreengekome ramings betaal. Op die 
oomblik is gemeentes gesamentlik 
R12.1m agterstallig waarvan 17 
gemeentes „n bedrag van R8.6m opmaak.  
Die Admin Buro het inligting per gemeente 
in diè verband na alle klasse gestuur 
sodat elke klassis die probleem kan 
aanspreek en saam soek na oplossings.  
Geen reaksie van klassisse is tot dusver 
ontvang nie. 
 

BEROEPE NUUS 
BEROEPE ONTVANG 

·         Ds ASA de Bruyn van Wilropark na 
Rietvallei as medeleraar. 

·         Dr JA Erasmus van Odendaalsrus 
na Empageni. 

·         Ds C Jooste van Wonderboompoort 
na Heidelberg. 

   BEROEPE AANVAAR 
·         Proponent RJ Pretorius na 

Buffeldoorns. 
  
BEROEPE BEDANK 

·         Proponent RJ Pretorius na Barkly-
Oos/Maclear-Elliot-kombinasie. 

·         Ds LJE Venter van Hoedspruit na 
Nigel. 

                                SUSTERS 
 

TEESKINKGELEENTHEID 
Tee word vandag in die skuur bedien deur wyke 8, 25 en 27 .  
Dankie vir die susters wat met die bediening en opruiming help. 
Daar is vandag weer poeding beskikbaar teen „n donasie. Die geld wat hiermee geïn 
word, word vir die Koningskinders aangewend. Onthou „n donasie van ± R8 per bakkie 
poeding is „n billike riglyn en baie waarde vir jou geld. 

 

KWARTAAL PROGRAM 
        

Eerste 
Kwartaal  

DATUM DAG TYD WIE WAT 

3 Mrt Sondag 19:00 Blok A Ouderlingevergadering - verversings 

09 Mrt Saterdag 09:00 Naamlys Sustersaamtrek 

10 Mrt Sondag 12:00 Blok B Nagmaal & ete 

15 Mrt Vrydag 18:00 Naamlys Gemeentekamp 
 

SUSTERSAMEKOMS 
Baie dankie vir „n heerlike aand van saamkuier! Dankie aan Blok PriCilla en al die 
wyksusters wat ons getrakteer het en die aand vir ons spesiaal gemaak het. Baie dankie 
aan al die dames wat die aand bygewoon het. Ons is geestelike gevoed huis toe - 
dankie Prof Riaan Rheeder vir jou groot aandeel daarin! 

     
BENODIGHEDE IN DIE KOMBUIS 

Liewe susters, die volgende items is nodig in ons kombuis. Voordat ons aankoop wil ons 
„n versoek rig aan die dames wat dalk van hierdie items in hulle huise ekstra het of wat 
nie meer in gebruik is nie om dit vir die kombuis te skenk: 
Medium kastrolle;    Rasper;      Whisk;     Handklitser;     Skerp messe en groente 
messies;   Houtlepels;    Vatlappies;     Ronde eierpan;       Swart oondpanne;     
Stainlessteel oondpanne;  Medium plastiese mengbakke met deksels;      Groot 
plastiese melkbekers  

 

BAIE DANKIE AAN ONS BORG VAN DIE WEEK! 
 
 

 

 

 

HUIZEMARK 
 EIENDOMSAGENTSKAP

ONS HET VOORDUREND POSTE BESKIKBAAR

VIR AGENTE EN BEMARKERS

  ONS DOEN :

* Huise, * Woonstelle, 
* Meenthuise,  
* Besigheidspersele,  
* Plase,  * Plotte

Verkope  &  Verhurings
VIR  ALLE

EIENDOMSBEHOEFTES
SKAKEL

Rolene vd Walt

Linda Nolte

082 859 6209

082 785 3951


